
	1. 	ՀՀ Կենտրոնական բանկ
	08.01.2026 թ․ թիվ 15.4-07/0005-26 


	Ուսումնասիրելով Ձեր կողմից ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման (այսուհետ՝ Որոշում) մեջ լրացում կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը հայտնում է, որ Նախագծի վերաբերյալ սկզբունքային առաջարկություններ և դիտողություններ չունի:
	Ընդուվել է ի գիտություն:

	Միևնույն ժամանակ ցանկանում ենք տեղեկացնել, որ  Որոշման 4-րդ կետով սահմանվում է, որ Որոշումը տարածվում է այն դեպքերի վրա, երբ երեխան (3-րդ և յուրաքանչյուր հաջորդ) ծնվել է 2022 թվականի հունվարի 1-ին կամ դրանից հետո՝ մինչև 2025 թվականի դեկտեմբերի 31-ը ներառյալ, իսկ Նախագծով առաջարկվում է դրամական աջակցություն նշանակելու դիմումի ներկայացման վերջնաժամկետ սահմանել 2025 թվականի դեկտեմբերի  30-ը: Հաշվի առնելով այն հանգամանքը, որ, ««Պետական նպաստների մասին» օրենքում փոփոխություններ և լրացումներ կատարելու մասին» օրենքով սահմանված պետական նպաստի նոր տեսակը՝ երրորդ և յուրաքանչյուր հաջորդ երեխայի նպաստը (որը բովանդակային առումով իրենից կներկայացնի Որոշմամբ սահմանված՝ ընտանիքում 3-րդ և յուրաքանչյուր հաջորդ երեխայի ծննդյան կապակցությամբ տրվող ամսական 50000 դրամի չափով աջակցության շարունակությունը)  կտրամադրվի 2026 թվականի հունվարի 1-ին և դրանից հետո ընտանիքում ծնված 3-րդ և յուրաքանչյուր հաջորդ երեխայի համար, Ձեր ուշադրությունն ենք հրավիրում այն հանգամանքի վրա, որ տվյալ պարագայում չեն կարգավորվում 2025 թվականի դեկտեմբերի  31-ին ծնված երեխաների համար՝ դրամական աջակցություն նշանակելու դիմում ներկայացնելու և նպաստ ստանալու հետ կապված հարաբերությունները:

	Ընդունվել է։
Այս և Արդարադատության նախարարության առաջարկների հիման վրա նախագծի 1-ին կետով որոշման 4-րդ կետը լրացվել է հետևյալ բովանդակությամբ նոր նախադասությամբ․
«Եթե երեխան ծնվել է 2022 թվականի հունվարի 1-ին կամ դրանից հետո՝ մինչև 2025 թվականի դեկտեմբերի 31-ը ներառյալ, ապա սույն որոշումն ուժի մեջ մտնելու օրվա դրությամբ արդեն իսկ ներկայացված դիմումով (որի հիման վրա սույն որոշման համաձայն դեռևս չի նշանակվել դրամական աջակցությունը) կամ սույն որոշումն ուժի մեջ մտնելու օրվանից հետո ներկայացվող դիմումով ընտանիքում 3-րդ և յուրաքանչյուր հաջորդ երեխայի ծննդյան կապակցությամբ դրամական աջակցությունը նշանակվում է 2026 թվականի հունվարի 1-ին և դրանից հետո ծնված երեխայի համար երրորդ և յուրաքանչյուր հաջորդ երեխայի նպաստ նշանակելու համար սահմանված կարգով և «Պետական նպաստների մասին» օրենքում փոփոխություններ և լրացումներ կատարելու մասին» 2025 թվականի դեկտեմբերի 17-ի ՀՕ-482-Ն օրենքի 17-րդ հոդվածի համաձայն՝ վերանվանվում է երրորդ և յուրաքանչյուր հաջորդ երեխայի նպաստի։»:


	2. ՀՀ արդարադատության նախարարություն
	07.01.2026 թ․ թիվ /27.2/60486-2025

	«Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծով և Նախագծին կից ներկայացված հիմնավորմամբ պարզաբանված չեն առաջարկվող կարգավորմամբ հետապնդվող նպատակները և ակնկալվող արդյունքները։
	Ընդունվել է։
Նախագծի հիմնավորումը լրամշակվել է։

	Միևնույն ժամանակ հարկ է նկատել, որ Նախագծի 1-ին կետով նախատեսված ժամկետում (եթե դիմումը ներկայացվել մինչև 2025 թվականի դեկտեմբերի 30-ը) շահառուների կողմից դիմումներ ներկայացնելու գործնական հնարավորությունները սահմանափակված են, իսկ եթե կարգավորումը վերաբերում է նախկինում (արդեն իսկ) ներկայացված դիմումներին ընթացք տալուն, ապա լրացվող դրույթը բովանդակային առումով վերանայման կարիք ունի:
Վերոնշյալի համատեքստում գտնում ենք, որ Նախագծով առաջարկվող կարգավորումը և Նախագծին կից ներկայացված հիմնավորումը լրացուցիչ վերանայման կարիք ունեն։
	Ընդունվել է։
Տե՛ս Կենտրոնական բանկի առաջարկի վերաբերյալ մեկնաբանությունը։

	3. ՀՀ ֆինանսների նախարարություն
	05.01.2026 թ․ թիվ 01/34-2/29184-2025 

	Ձեր 17.12.2025թ. NԱԹ//37272-2025 գրությամբ ներկայացված՝ «Հայաստանի Հանրապետության կառավարության 2021 թվականի դեկտեմբերի 23-ի N 2169-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առաջարկություններ չունենք:
	Ընդունվել է ի գիտություն:










	4. ՀՀ վարչապետի աշխատակազմ	
	23.01.2026 թ․ թիվ 02/11.4/1844-2026 

	Նախագծի նախաբանում որպես սույն որոշման ընդունման լիազորող նորմ  նշված «Նորմատիվ իրավական ակտերի մասին» օրենքի 37-րդ հոդվածի 1-ին մասը վերաբերելի չէ նախագծով առաջարկվող կարգավորումներին:	
	Ընդունվել է։
Նախագծի նախաբանում համապատասխան փոփոխությունը կատարվել է և հղում է կատարվել «Նորմատիվ իրավական ակտերի մասին» օրենքի 34-րդ հոդվածի 1-ին մասին։

